[image: image1.jpg]National Assembly for Wales
Job and person specification





Cyfeirnod y swydd: AC-010-13
Teitl y swydd:
Rheolwr Hyrwyddo Strategol

Band Cyflog:
Graddfa gyflog (G7) - £45,062 - £56,550



 
Yn atebol i: 

Pennaeth Cyfathrebu  
Lleoliad:

Tŷ Hywel, Bae Caerdydd
Patrwm gwaith:
Mae'r swydd hon yn un amser llawn. Fodd bynnag, 
ystyrir trefniadau gweithio hyblyg, yn amodol ar sicrhau y caiff anghenion y Cynulliad a'i Aelodau eu diwallu.
Cyd-destun
Mae hyrwyddo gwaith Cynulliad Cenedlaethol Cymru yn her allweddol sy'n wynebu democratiaeth yng Nghymru.   Rydym am i fwy o bobl ddod i wybod rôl y Cynulliad a deall y rôl honno o ran deddfu ar gyfer Cymru, dwyn Llywodraeth Cymru i gyfrif a chynrychioli Cymru a'i chymunedau.
Gan ymateb i anghenion busnes, rydym wedi rhoi blaenoriaeth i gynyddu nifer y bobl sy'n cymryd rhan yng ngwaith pwyllgorau'r Cynulliad, datblygu dulliau arloesol o ymgysylltu â phobl ifanc ac ymchwilio i ffyrdd o nodi ystâd y Cynulliad, yn enwedig y Senedd, fel prif leoliad ar gyfer bywyd cyhoeddus Cymru.  
Diben y swydd: 
Mae Cynulliad Cenedlaethol Cymru yn dymuno penodi arbenigwr ym maes cysylltiadau cyhoeddus i gyflawni newid sylweddol yn ein dulliau a'n perfformiad o ran ein cynnyrch cyhoeddusrwydd, marchnata ac ymgysylltiad digidol ac i ddatblygu ymhellach ddiwylliant o gefnogaeth gref i'n prif gwsmeriaid sef Aelodau'r Cynulliad a phobl Cymru. 
Mae'r swydd gyffrous hon yn cynnig cyfle unigryw i unigolyn llawn cymhelliant, sydd â diddordeb mewn gwleidyddiaeth ac sydd â sgiliau arwain cydnabyddedig, helpu i godi ymwybyddiaeth y cyhoedd o waith y Cynulliad - ei gynrychiolwyr, ei waith a'i gynlluniau ar gyfer y dyfodol - drwy Gymru gyfan ac yn rhyngwladol.   
Ein nod yw gwneud y Cynulliad yn gorff seneddol hygyrch ac effeithiol sy’n ennyn hyder pobl Cymru.    Mae gennym ethos gwasanaeth cryf ac rydym yn ddigyfaddawd o ran ceisio cyflymder, ansawdd, arfer gorau a gwelliant.
O ystyried maint bach y tîm a chyfrifoldebau'r swydd, bydd disgwyl i'r ymgeisydd llwyddiannus ddangos gallu neilltuol o ran cyflawniad personol a chymhelliant. 
Amcanion Allweddol
· Creu ymagwedd tuag at hyrwyddo strategol a fydd yn cyfrannu'n uniongyrchol at ein holl amcanion strategol a'n blaenoriaethau buddsoddi.
· Sicrhau bod y Cynulliad yn rhagweithiol o ran rheoli cysylltiadau effeithiol â'r cyfryngau print, darlledu ac ar-lein yng Nghymru er mwyn gwella ac annog ymwybyddiaeth a chyfranogiad ym mywyd democrataidd Cymru. 
· Rheoli, ysgogi a datblygu arbenigedd o fewn y gwasnaeth a’r  sefydliad i ddarparu gohebiaeth seneddol o safon fyd-eang. 
· Helpu i godi proffil Aelodau'r Cynulliad ar lwyfan lleol, rhanbarthol, cenedlaethol a rhyngwladol. 
Manyleb y person
Meini prawf sy’n benodol i’r swydd:
Mae’r adran hon yn nodi pa sgiliau a phrofiad a gaiff eu hystyried yn rhai hanfodol ar gyfer y swydd hon, a hefyd y rhai a gaiff eu hystyried  yn rhai dymunol. Dylech gyfeirio at y rhain yn eich cais ysgrifenedig
Hanfodol
· Arweinydd cryf, deinamig a dygn gydag egni ac urddas amlwg 
· Hanes blaenorol o sicrhau canlyniadau mewn swydd debyg yn y sector cysylltiadau cyhoeddus.  
· Gwir ddealltwriaeth ac empathi tuag at Gymru a llywodraethu yng Nghymru.  
· Meddyliwr strategol gydag arddull gynhwysol ac agored, sydd â'r gallu i wneud newidiadau sylweddol a chyffrous i Adran Gyfathrebu'r Cynulliad. 
· Sgiliau creadigol, cyfathrebu ac ysgrifennu ardderchog. 
Dymunol
· Y gallu i weithio'n effeithiol drwy gyfrwng y Gymraeg a'r Saesneg. 
Cymwyseddau ac ymddygiadau craidd sy’n benodol i’r swydd:
Dyma’r cymwyseddau penodol y bydd disgwyl i chi eu dangos yn y swydd hon. Dylech gyfeirio at y rhain wrth lenwi’r ffurflen gais sydd ynghlwm. 
Arweinyddiaeth
· dangos ymrwymiad personol i sbarduno a hyrwyddo newid.
· pennu amcanion hirdymor a thymor byr clir fel bod gan y tîm gyfeiriad a diben.
Gweithio gydag eraill a’u gwerthfawrogi
· adeiladu tîm effeithiol a gwneud y defnydd gorau o adnoddau wrth sicrhau canlyniadau
· adeiladu rhwydweithiau ac ymgynghori'n eang y tu mewn a'r tu allan i'r sefydliad gan ddefnyddio'r dull mwyaf priodol i gyflawni amcan arbennig. 
Dysgu a gwella
· Gweld y darlun ehangach a gwneud cysylltiadau rhwng materion gwahanol yn sgil blaenoriaethau busnes a blaenoriaethau gwleidyddol.
Sicrhau canlyniadau i’n cwsmeriaid
· Gweithio mewn partneriaeth i nodi anghenion cwsmeriaid a rhoi atebion ymarferol ar waith;
· gwybod beth sy’n digwydd ar lawr gwlad i sicrhau bod penderfyniadau yn seiliedig ar wybodaeth dda
Defnyddio arbenigedd
· gwneud dyfarniadau ar lefel y cyfraniad proffesiynol a’r ansawdd sy’n briodol i’r dasg
· Hyrwyddo dulliau arloesol o ymgysylltu â'n partneriaid a'r cyhoedd yn ehangach i hyrwyddo gwaith. 
Cyfleoedd datblygu
Mae Cynulliad Cenedlaethol Cymru yn sefydliad o safon fyd-eang ac mae wedi cyrraedd statws safon aur Buddsoddwyr mewn Pobl.  Mae llawer o gyfleoedd hyfforddi a datblygu ar gael, a fydd o gymorth i barhau i ddatblygu a gwella'ch gwybodaeth a'ch sgiliau.  
Manylion y broses ddethol:
I gael rhagor o wybodaeth am y swydd, cysylltwch â Non Gwilym ar 029 20 898647.
Bydd y broses ddethol yn cynnwys asesiad drwy nifer o ddulliau yn ogystal â chyfweliad.
Y dyddiad cau ar gyfer ceisiadau: 12:00 19 Gorffennaf 2013.
Rhaid anfon ffurflenni cais wedi’u llenwi at AC.recruitment@wales.gov.uk erbyn y dyddiad cau.

